
1. Чăваш çĕр-шывне анлă улăхсем, симĕс вăрмансем, юхан шывсем, таса çăл куçсем хитрелетеççĕ. Пирĕн тавралăх кайăксемпе те пуян. Вăрмансемпе, уйсемпе çÿренĕ чух эсĕ хурчка, тăрна, пăрчăкан, шăнкăрч, ула такка тата ытти кайăксене асăрхама, илтме пултаратăн. Вĕсем пурте пирĕн таврана илемлетсе тăраççĕ. Пĕр йышши членсем союзсăр çыхăннă пирки вĕсене запятой лартса уйăрнă.

Кашни чарăну паллишĕн – 0,5-шер балл, ăнлантарнăшăн – 0,5 балл. Пĕр йышши членсем пуртан тесе кăна ăнлантарсан балл лартмалла мар. Йăнăш лартнă кашни чарăну паллишĕн 0,5-шер балл чакать. Пĕтĕмпе – 5 балл.
2. Пĕр ăнлавах пĕлтерекен, анчах тĕрлĕрен илтĕнекен сăмахсене синонимсем теççĕ. Текстра хитрелет, илемлет синонимсем тĕл пулаççĕ. Вырăсла – делать красивым, украшать, разукрашивать.
Синоним мĕнне ăнлантарнăшăн – 2 балл, синоним пулакан кашни сăмаха тупнăшăн – 1-ер балл, куҫарнӑшӑн – 1 балл. Тĕп формăна лартмасан – 1 балл чакармалла. Пĕтĕмпе – 5 балл. 

3. Хурчка – ястреб, тăрна – журавль, пăрчăкан – трясогузка, шăнкăрч – скворец, ула такка – дятел.
Кашни сăмаха тупнăшăн – 0,5-шер балл, куçарнăшăн – 0,5-шер балл. Пĕтĕмпе – 5 балл.
4. Пултаратăн. Пул – тымар морфема, -тар – сӑмах тăвакан аффикс,    -ат – сӑмаха улӑштаракан аффикс, хальхи вăхăт аффиксĕ, -ăн – сӑмаха улӑштаракан аффикс. Пултар – сӑмах тӗпӗ.
Глагола тупнăшăн тата глагол тĕпне тĕрĕс палăртнăшăн – 0,5-шер балл, ытти хуравсемшĕн – 1-ер балл. Пӗтӗмпе – 5 балл.
5. Юхан, пуян. Вĕсенче 4 сас палли, 5 сасă. 

Тупнă кашни сăмахшăн – 1-ер балл, сас палли шутне палăртнăшăн – 1 балл, сасă шутне палăртнăшăн – 2 балл. Пӗтӗмпе – 5 балл.

Кашни тĕрĕс хуравшăн – 1-ер балл. Пӗтӗмпе – 5 балл.

6. Саккăрăн авăн çапма лайăх, иккĕн икерчĕ çиме лайăх.

Пĕр çын утать – йĕр юлать, çĕр çын утать – çул пулать.

Пĕри вăрмана, тепри армана.

Пур пĕрле, çук çурмалла.

Вăрлаканăн пĕр çылăх, çухатаканăн çĕр çылăх.

Кашни хуравшӑн – 1-ер балл. Пӗтӗмпе – 5 балл.

7. Çамка.

Тĕрĕс хуравшăн – 5 балл.

8. Ода – лирика поэзийĕпе музыка жанрĕ, пĕр-пĕр чаплă пулăма е паллă çынна мухтаса çырнă хĕрÿ туйăмлă, çĕкленÿллĕ кĕвĕллĕ хайлав.

Тĕрĕс хуравшăн – 5 балл.

9. „Хăтлă пĕлÿ“. Паласахун Юсупĕ. Куçараканĕ – А. Смолин.
Хайлав ятне пĕлнĕшĕн – 2 балл, авторне палăртнăшăн – 2 балл, куçаруçишĕн – 1 балл. Пĕтĕмпе – 5 балл.

10. Чи пысăк хаклав – 5 балл.
